
Հոդված 1. 2016 թվականի հոկտեմբերի 4-ի Հայաստանի Հանրապետության հարկային օրենսգրքի (այսուհետ՝ Օրենսգիրք) 4-րդ հոդվածի 1-ին մասի`
1) 19-րդ կետը շարադրել հետևյալ խմբագրությամբ.
«19) հիմնական միջոց՝ հաշվապահական հաշվառման համապատասխան միջազգային ստանդարտներով սահմանված հիմնական միջոց.».
2) 19-րդ կետից հետո լրացնել հետևյալ բովանդակությամբ 19.1-19.3-րդ կետեր.
«19.1)  ներդրումային գույք՝ հաշվապահական հաշվառման համապատասխան միջազգային ստանդարտներով սահմանված ներդրումային գույք.
19.2) կենսաբանական ակտիվ՝ հաշվապահական հաշվառման համապատասխան միջազգային ստանդարտներով սահմանված կենսաբանական ակտիվ.
19.3) հիմնական միջոցի, ներդրումային գույքի, կենսաբանական ակտիվի և ոչ նյութական ակտիվի հաշվառում՝ հիմնական միջոցի, ներդրումային գույքի, կենսաբանական ակտիվի և ոչ նյութական ակտիվի հաշվառում Օրենսգրքով սահմանված կարգով կամ հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով:».
3) 20-րդ կետում «ակտիվի սկզբնական արժեք՝» բառերը փոխարինել «ակտիվի (բացառությամբ հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառվող ակտիվի, այդ թվում՝ կառուցապատողի մոտ կառուցապատման իրավունքով կառուցված շենքերի և շինությունների) սկզբնական արժեք՝» բառերով. 
4) 30-րդ կետում «ակտիվի հաշվեկշռային արժեք`» բառերը փոխարինել «ակտիվի (բացառությամբ հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառվող ակտիվի, այդ թվում՝ կառուցապատողի մոտ կառուցապատման իրավունքով կառուցված շենքերի և շինությունների) հաշվեկշռային արժեք`» բառերով.
5) 41-րդ կետը լրացնել հետևյալ բովանդակությամբ «ե» ենթակետով. 
«ե. կառուցապատման իրավունքով ձեռք բերված հողամասի վրա կառուցապատողի կողմից կառուցված շենքերի և շինությունների օտարումը հողամասի սեփականատիրոջը.» 
6) 71-րդ կետում «լիզինգի առարկայի հաշվեկշռային արժեք`» բառերը փոխարինել «լիզինգի առարկայի (հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառվող լիզինգի առարկա ակտիվի) հաշվեկշռային արժեք`» բառերով.
7) լրացնել հետևյալ բովանդակությամբ 81-րդ և 82-րդ կետեր. 
«81) կառուցապատողի մոտ կառուցապատման իրավունքով կառուցված շենքերի և շինությունների (բացառությամբ հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառվող շենքերի և շինությունների) սկզբնական արժեք՝ կառուցման կամ ստեղծման ծախսերի (այդ թվում՝ չփոխհատուցվող և Օրենսգրքով սահմանված կարգով չհաշվանցվող (չնվազեցվող) հարկերի և վճարների) հանրագումար՝ դրամական արտահայտությամբ․ 
82) կառուցապատողի մոտ կառուցապատման իրավունքով կառուցված շենքերի և շինությունների (հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառվող շենքերի և շինությունների) հաշվեկշռային արժեք՝ կառուցապատողի կողմից կառուցված շենքերի և շինությունների սկզբնական արժեքի և հարկման նպատակով դրանից կատարված նվազեցումների (այդ թվում՝ մաշվածության կամ ամորտիզացիոն մասհանումների) տարբերություն՝ հաշվի առած Օրենսգրքի 121-րդ հոդվածի 3-րդ մասի  1-ին կետով  և 3.1-ին մասով սահմանված կապիտալ ծախսերը:»։ 

Հոդված 2. Օրենսգրքի 15-րդ հոդվածի` 
1) 7-րդ մասում «առանձնահատկություններ» բառից հետո լրացնել «, եթե այլ բան սահմանված չէ սույն հոդվածի 7.1-ին մասում» բառերը.
2) 7-րդ մասից հետո լրացնել հետևյալ բովանդակությամբ 7.1-ին մաս. 
	«7.1. Հարկ վճարողները Օրենսգրքի 6-րդ բաժնով սահմանված դեպքերում, իրենց ընտրությամբ կարող են հիմնական միջոցի, ներդրումային գույքի, կենսաբանական ակտիվի  և ոչ նյութական ակտիվի հաշվառումն իրականացնել հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված դրույթների հիման վրա՝ անկախ Օրենսգրքով դրանց կիրառության համար առանձնահատկություններ սահմանված լինելու հանգամանքից:»:

Հոդված 3. Օրենսգրքի 73-րդ հոդվածի՝
1) 2-րդ մասի 1-ին կետում և 4-րդ մասի 1-ին կետում «հիմնական միջոցի» բառերը փոխարինել «հիմնական միջոցի, ներդրումային գույքի, կենսաբանական ակտիվի կամ ոչ նյութական ակտիվի» բառերով.
2) 2-րդ մասի 2-րդ կետում, 4-րդ մասի 2-րդ կետում, 11-րդ և 14-րդ մասերում «հիմնական միջոցի կամ ոչ նյութական ակտիվի» բառերը` համապատասխան հոլովաձևերով փոխարինել «հիմնական միջոցի, ներդրումային գույքի, կենսաբանական ակտիվի կամ ոչ նյութական ակտիվի» բառերով՝ համապատասխան հոլովաձևերով.
3) 11-րդ մասում «հիմնական միջոցների և ոչ նյութական ակտիվների» բառերը փոխարինել «հիմնական միջոցի, ներդրումային գույքի, կենսաբանական ակտիվի կամ ոչ նյութական ակտիվի» բառերով:
	
Հոդված 4. Օրենսգրքի 106-րդ հոդվածի 1-ին մասի՝
1) 2-րդ կետի առաջին նախադասությունում «ակտիվները» բառից առաջ լրացնել «բացառությամբ սույն մասի 2.1-ին կետով սահմանված դեպքի,» բառերը.
2) 2-րդ կետից հետո լրացնել հետևյալ բովանդակությամբ 2.1-ին կետ.
«2.1) հիմնական միջոցները, ներդրումային գույքերը, կենսաբանական ակտիվները և ոչ նյութական ակտիվները հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառելու դեպքում այդ հիմնական միջոցների, ներդրումային գույքերի, կենսաբանական ակտիվների  և ոչ նյութական ակտիվների ճանաչումը, դրանց հաշվեկշռային արժեքի որոշումը և դրանց հետ կապված մաշվածության կամ ամորտիզացիայի գումարների և արժեզրկումից կորուստների ճանաչումը կատարվում է հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով:
Հարկ վճարողը պարտավոր է պետական գրանցման (օրենքով սահմանված դեպքերում՝ հաշվառման) օրվան հաջորդող երկամսյա ժամկետում հարկային մարմին ներկայացնել հարկային մարմնի սահմանած ձևով հայտարարություն՝ հիմնական միջոցները, ներդրումային գույքերը, կենսաբանական ակտիվները և ոչ նյութական ակտիվները հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառելու վերաբերյալ: Հարկային մարմին ներկայացված հայտարարությունը հետագայում չի կարող վերանայվել.»:

Հոդված 5.  Օրենսգրքի 108-րդ հոդվածի 1-ին մասի 7-րդ կետում և 112-րդ հոդվածի 1-ին մասի 6-րդ կետում «այլ ակտիվների» բառերից հետո լրացնել «, բացառությամբ հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառվող հիմնական միջոցիների, ներդրումային գույքերի, կենսաբանական ակտիվների և ոչ նյութական ակտիվների» բառերը:

Հոդված 6.  Օրենսգրքի 109-րդ հոդվածը լրացնել հետևյալ բովանդակությամբ 6-րդ մասով.
«6. Հիմնական միջոցները, ներդրումային գույքերը, կենսաբանական ակտիվները և ոչ նյութական ակտիվները հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով հաշվառելու դեպքում՝
1) այդ ակտիվների վերագնահատման դրական տարբերությունը եկամուտ է համարվում հինգ հարկային տարիների ընթացքում, ներառյալ՝ վերագնահատման հարկային տարին, յուրաքանչյուր հարկային տարում հավասարաչափ: Եթե սույն կետով սահմանված ժամանակահատվածում այդ ակտիվը օտարվում է, ապա այդ ակտիվի վերագնահատման դրական տարբերության՝ դեռևս եկամուտ չհամարված մասը եկամուտ է համարվում ակտիվի օտարման հարկային տարում.
2) այդ ակտիվների վերագնահատման բացասական տարբերությունը ծախս է համարվում հինգ հարկային տարիների ընթացքում, ներառյալ՝ վերագնահատման հարկային տարին, յուրաքանչյուր հարկային տարում հավասարաչափ: Եթե սույն կետով սահմանված ժամանակահատվածում այդ ակտիվը օտարվում է, ապա այդ ակտիվի վերագնահատման բացասական տարբերության՝ դեռևս ծախս չհամարված մասը ծախս է համարվում ակտիվի օտարման հարկային տարում.
3) այդ ակտիվների հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով որոշվող սկզբնական արժեքի և Օրենսգրքի 4-րդ հոդվածի 20-րդ կետով սահմանված կարգով որոշվող սկզբնական արժեքի դրական տարբերությունը այդ ակտիվի ճանաչման հարկային տարում համարվում է եկամուտ:»:

Հոդված 7. Օրենսգրքի 113-րդ հոդվածի 1-ին մասի՝
1) 3-րդ կետում «1-ին մասով» բառերը փոխարինել «1-ին և 1.1-ին մասերով» բառերով.
2) 11-րդ կետից հետո լրացնել հետևյալ բովանդակությամբ 12-րդ կետ․ 
«12) սեփականության իրավունքով շահութահարկ վճարողին պատկանող, սակայն կառուցապատման իրավունքով տրամադրված հողամասերի վրա կառուցված շենքերի և շինությունների մասով Օրենսգրքի 121-րդ հոդվածի 1-ին և 1.1-ին մասերով սահմանված կարգով հաշվարկվող մաշվածության կամ ամորտիզացիոն մասհանումների գծով ծախսերը՝ մինչև շահութահարկ վճարողին կառուցապատողի կողմից այդ շենքերի և շինությունների օտարումը։»։ 

Հոդված 8. Օրենսգրքի 121-րդ հոդվածի՝ 
1) 1-ին մասի առաջին պարբերությունում «հիմնական միջոցների և ոչ նյութական ակտիվների» բառերը փոխարինել «հիմնական միջոցների, ներդրումային գույքերի, կենսաբանական ակտիվների  և ոչ նյութական ակտիվների (այսուհետ սույն հոդվածում` հիմնական միջոցներ և ոչ նյութական ակտիվներ), ինչպես նաև կառուցապատողի կողմից կառուցապատման իրավունքով ձեռք բերված հողամասում կառուցված շենքերի և շինությունների»  բառերով. 
2) 1-ին մասի 6-րդ կետը լրացնել հետևյալ բովանդակությամբ «ե» և «զ» ենթակետերով․
«ե․ կառուցապատողի կողմից կառուցապատման իրավունքով ձեռք բերված հողամասում կառուցված շենքերի և շինությունների մաշվածության գումարները հաշվարկվում են այդ շենքերի և շինությունների նկատմամբ սեփականության իրավունքը հողամասի սեփականատիրոջ կողմից պետական գրանցում ստանալուց հետո,
զ․ կառուցապատողի կողմից կառուցված շենքերը և շինությունները հողամասի սեփականատիրոջը օտարվելու դեպքում մաշվածության գումարները հաշվարկվում են հողամասի սեփականատիրոջ կողմից.»․
3) 1-ին մասից հետո լրացնել հետևյալ բովանդակությամբ 1.1-ին մաս. 
	«1.1 Անկախ սույն հոդվածի 1-ին մասի դրույթներից մաշվածքի կամ ամորտիզացիայի ենթակա, սեփականության իրավունքով ռեզիդենտ շահութահարկ վճարողին կամ մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողին պատկանող կամ լիզինգով (տարատեսակներով) ստացված (եթե լիզինգի (տարատեսակների) պայմանագրով նախատեսվում է, որ պայմանագրի գործողության ժամկետի ավարտից հետո կամ մինչև դրա ավարտը լիզինգի առարկայի նկատմամբ սեփականության իրավունքը կարող է անցնել լիզինգառուին) հիմնական միջոցների և ոչ նյութական ակտիվների (բացառությամբ մակաբացման աշխատանքների), ինչպես նաև կառուցապատողի կողմից կառուցապատման իրավունքով ձեռք բերված հողամասում կառուցված շենքերի և շինությունների մասով 2027 թվականի և հետագա հաշվետու տարիների մաշվածության կամ ամորտիզացիոն մասհանումների գծով ծախսերը ռեզիդենտ շահութահարկ վճարողի և մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողի հարկման բազայի որոշման նպատակով համախառն եկամտից կարող են նվազեցվել հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով:  Ընդ որում՝
ա. կառուցապատողի կողմից կառուցապատման իրավունքով ձեռք բերված հողամասում կառուցված շենքերի և շինությունների մաշվածության գումարները հաշվարկվում են այդ շենքերի և շինությունների նկատմամբ սեփականության իրավունքը հողամասի սեփականատիրոջ կողմից պետական գրանցում ստանալուց հետո, 
բ. կառուցապատողի կողմից կառուցված շենքերը և շինությունները հողամասի սեփականատիրոջը օտարվելու դեպքում մաշվածության գումարները հաշվարկվում են հողամասի սեփականատիրոջ կողմից։ 
	2027 թվականի և հետագա հաշվետու տարիների համար մինչև հանքի շահագործման սկիզբը կատարված մակաբացման աշխատանքների գծով ճանաչված ակտիվները ամորտիզացվում են, իսկ հանքի շահագործումն սկսելուց հետո կատարված մակաբացման աշխատանքների գծով ծախսերը մակաբացման աշխատանքների արդյունքում արդյունահանվող օգտակար հանածոյի ինքնարժեքին են վերագրվում սույն հոդվածի 1-ին մասի 7-րդ կետին համապատասխան:»․ 
4) 2-րդ մասի`
	ա. առաջին պարբերությունում «սույն հոդվածի 1-ին մասի» բառերը փոխարինել «սույն հոդվածի 1-ին և 1.1-ին մասերի» բառերով. 
	բ. 1-ին կետում «ձեռք բերելու» բառերը փոխարինել  «ամորտիզացիայի ենթակա լինելու» բառերով. 
5) 3-րդ մասի՝
ա․ 1-ին կետի առաջին նախադասությունը «այդ թվում՝» բառերից հետո լրացնել «կառուցապատման իրավունքով ձեռք բերված հողամասում կառուցված կամ» բառերով․
բ. 2-րդ կետի առաջին նախադասությունը «այդ թվում՝» բառերից հետո լրացնել «կառուցապատման իրավունքով ձեռք բերված հողամասում կառուցված կամ» բառերով.
6) 3-րդ մասից հետո լրացնել հետևյալ բովանդակությամբ 3.1-ին մաս. 
	«3.1 Անկախ սույն հոդվածի 1-ին մասի դրույթներից 2027 թվականի հունվարի 1-ից հետո հիմնական միջոցների և ոչ նյութական ակտիվների (այդ թվում՝ կառուցապատման իրավունքով ձեռք բերված հողամասում կառուցված կամ գործառնական վարձակալությամբ կամ լիզինգով (տարատեսակներով) կամ անհատույց օգտագործմամբ վերցված) վրա կատարված ծախսումները (կապիտալ և ընթացիկ բնույթի ծախսերը) ռեզիդենտ շահութահարկ վճարողի և մշտական հաստատության միջոցով Հայաստանի Հանրապետությունում գործունեություն իրականացնող ոչ ռեզիդենտ շահութահարկ վճարողի հարկման բազայի որոշման նպատակով համախառն եկամտից կարող են նվազեցվել հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով:»:

Հոդված 9. 
1. Սույն օրենքն ուժի մեջ է մտնում 2027 թվականի հունվարի 1-ից։
2. Սույն օրենքի 8-րդ հոդվածը տարածվում է՝
1) 2027 թվականի հունվարի 1-ից հետո կառուցապատման իրավունքով ձեռք բերվող հողամասում կառուցվող և մաշվածքի ենթակա հիմնական միջոցների վրա.
2) մինչև 2027 թվականի հունվարի 1-ը կառուցապատման իրավունքով ձեռք բերված հողամասում կառուցված և 2027 թվականի հունվարի 1-ից հետո մաշվածքի ենթակա հիմնական միջոցների վրա.
3) մինչև 2027 թվականի հունվարի 1-ը ներմուծված, ձեռք բերված (կառուցված, մշակված) կամ լիզինգով (տարատեսակներով) ստացված և մաշվածքի կամ ամորտիզացիայի ենթակա համարված, ինչպես նաև գործառնական վարձակալությամբ կամ լիզինգով (տարատեսակներով) կամ անհատույց օգտագործմամբ վերցված հիմնական միջոցները, ներդրումային գույքերը, կենսաբանական ակտիվները և ոչ նյութական ակտիվները 2027 թվականի հունվարի 1-ից հետո կարող են հաշառվել հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով՝ մինչև 2027 թվականի փետրվարի 20-ը ներառյալ հարկային մարմին ներկայացնելով սույն օրենքի 4-րդ հոդվածով սահմանված հայտարարությունը: Հարկ վճարողները իրենց ընտրությամբ, սույն կետով հաշվառվող ակտիվների մասով 2027 թվականի հունվարի 1-ի դրությամբ սկզբնական արժեք կարող են ընդունել՝
ա. հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով որոշվող սկզբնական (վերագնահատման) արժեքը: Ընդ որում,  հաշվապահական հաշվառումը և ֆինանսական հաշվետվությունները կարգավորող օրենքներով և այլ իրավական ակտերով սահմանված կարգով որոշվող սկզբնական (վերագնահատման) արժեքի և Օրենսգրքի 4-րդ հոդվածի 20-րդ կետով սահմանված կարգով որոշվող սկզբնական արժեքի դրական տարբերությունը 2027 թվականի հունվարի 1-ի դրությամբ համարվում է եկամուտ, իսկ բացասական տարբերությունը՝ ծախս.
բ. Օրենսգրքի 4-րդ հոդվածի 20-րդ կետով սահմանված կարգով որոշվող սկզբնական արժեքը: 
